Guerra e Revolución.

 A PRIMEIRA GUERRA MUNDIAL
En 1914 empeza o primeiro conflito bélico de carácter mundial no que ademais das potencias europeas ven involucradas Xapón, Turquía e EEUU, así como as colonias, que se converten en escenarios bélicos onde se desenvolverá a guerra.
1) CAUSAS DA GUERRA
a) Entre 1890 e 1914 aumenta a rivalidade entre as potencias: 
 A rivalidade política entre Francia e Alemaña: os dous países dispútanse territorios como Alsacia e Lorena e o control colonial de zonas como Marrocos. 

A rivalidade crecente entre Gran Bretaña e Alemaña polo predominio económico no mundo e en Europa: control de mercados e materias primas. 
A rivalidade entre Rusia e Austro-Hungría polo control dos Balcáns. Tras o afundimento do Imperio turco, Austro- Hungría invadirá Bosnia e tratará de dominar a áreabalcánica, o que Rusia impedirá apoiando a Serbia, inimiga dos austriacos.

b) Formación de bloques:

Triple entente (Francia, Rusia, Gran Bretaña) e a Tripla Alianza (Alemaña, Austro-Hungría e Italia, esta última pasarase despois ao Triplo Acordo).
Desde 1890 agudizouse a política de rearmamento das potencias. Co aumento da tensión, as distintas potencias inician unha “carreira de armamento", é o que se coñece como a “Paz Armada": duplican o tamaño dos seus exércitos impoñendo un servizo militar moi longo, desenvólvese a industria de armamentos e xorden novas armas como submarinos, tanques, avións, acoirazados, etc. 
Desenvolvemento dun nacionalismo esaxerado en todos os países, expresado a través dos medios comunicación (prensa) e da educación recibida nas escolas, que ensinaba as grandezas da Patria e azuzaba o odio contra os países veciños e rivais.  Por iso, case non houbo desertores ao principio da guerra, que foi recibida con entusiasmo pola poboación. Só os partidos marxistas opuxéronse ao conflito, ao considerar a guerra un conflito entre as burguesías europeas polos seus intereses.
 2) O DESENVOLVEMENTO DA GUERRA 
A Primeira Guerra Mundial desenvolveuse durante catro anos, desde 1914 a 1918, e involucrou a boa parte de Europa. Estendeuse tamén ás colonias europeas e interviñeron tamén potencias non europeas (Turquía a favor de Alemaña e Estados Unidos en apoio de británicos e franceses). Os dous bandos enfrontados partían dunha inicial desigualdade: o Triple entente contaba con máis poboación e recursos, e os seus exércitos eran de maior tamaño, pero Alemaña e Austro-Hungría tiñan unha maior capacidade técnica e organizativa, coa que compensaban a súa inicial desvantaxe. A guerra tivo varias fases: 
a) A guerra de movementos (os primeiros meses do conflito): 
Nun primeiro momento, os alemáns optan por unha "guerra lóstrego" ou de movementos, segundo o plan do xeneral Schlieffen. O plan Schlieffen quería evitar a existencia de dúas frontes de combate (un no oeste, con Francia, e outro no leste con Rusia). Para iso había que lanzarse con rapidez sobre a fronte francesa, para unha vez derrotada Francia, centrarse na fronte rusa, onde se vían maiores dificultades. Con todo, os alemáns non conseguen o seu obxectivo e Francia resistiu o ataque alemán grazas ao rápido apoio de Gran Bretaña aos franceses e a forte resistencia do exército francés, que na batalla do Marne detén o rápido avance alemán e evita a caída de París. Mentres, na fronte oriental, os alemáns conseguiron pronto importantes éxitos sobre Rusia, á que vencen nas batallas de Tannenberg e Lagos Masurianos. A pesar de todo, Alemaña fracasara no seu intento de eliminar a guerra en dúas frontes. A partir de entón tería que combater no oeste con Francia e Gran Bretaña e no leste con Rusia, permanecendo o seu exército dividido en dous.

b) A guerra de trincheiras (1915-1917): 
Tras o fracaso da guerra de movementos, as frontes estabilízanse e chégase a unha situación de empate técnico entre os contendentes. O equilibrio é total. As frontes de combate apenas se moven durante anos, desenvolvéndose unha guerra de desgaste e cansazo, baseada na defensa mediante trincheiras, nas que se utilizaron novas armas (gases tóxicos, metralladoras) e nas que morreron millóns de homes. Batallas como Verdún ou Somme son un exemplo diso. Mentres, no mar Gran Bretaña sometía a Alemaña a un bloqueo marítimo que impedía a saída da frota alemá cara ao Atlántico. Como resposta, Alemaña optou pola guerra submarina, afundindo centos de barcos mercantes e militares aliados e entorpecendo o desenvolvemento do comercio entre os franceses e ingleses e os EE. UU.

c) O final da guerra (fins de 1917-918): 
A finais de 1917 esta situación de equilibrio entre os dous bandos vense abaixo pola confluencia de dous feitos: - A firma da Paz de Brest- Litovsk entre Rusia e Alemaña. 
En outubro de 1917 triunfara a Revolución Rusa e produciuse a chegada ao poder dos bolxeviques, dirixidos por Lenin. Estes chegaran ao poder prometendo a paz e o fin da guerra. Rusia perderá enormes territorios como Polonia, os países bálticos e Finlandia. Alemaña, pola contra, conseguía eliminar un das dúas frontes. - A incorporación á guerra de Estados Unidos en apoio de Gran Bretaña e Francia. Estados Unidos tiña fortes vínculos comerciais con eses países, os cales se vían perigar polos efectos da guerra submarina que os alemáns levaban a cabo no Atlántico. 

3) CONSECUENCIAS DA GUERRA 
a) A destrución provocada polo conflito:
Morreron 9 millóns de soldados nos combates e houbo 10 millóns de feridos. A morte de civís e a destrución material foi inferior á da Segunda Guerra Mundial, porque o armamento era moito máis limitado (artillería e aviación).

b) Cambios de fronteiras: 
Os estados derrotados perderon moitos territorios: o Imperio austro-húngaro se desintegra e xorden novos países como Iugoslavia, Austria, Hungría ou Checoslovaquia; Alemaña sofre a amputación territorial do 15% do seu territorio ( Alsacia e Lorena pasan a Francia e parte de Prusia pasa a Polonia). Tras o tratado de Brest- Litovsk con Alemaña, Rusia tamén perde enormes territorios, xurdindo novos países como Polonia ou os países bálticos.

c) Aumento da conflitividade social e xurdimento dun clima revolucionario: 

A crise económica xurdida durante a guerra e na posguerra supuxo o aumento do paro, a inflación e o empobrecimiento xeral, o que fixo aumentar as tensións sociais e as loitas obreiras en toda Europa: multiplícanse as folgas e as revoltas e xorde un clima revolucionario. Tal situación deu lugar ao triunfo da revolución bolxevique de 1917 en Rusia, mentres en 1919 estalaba a revolución dos comunistas alemáns (“ espartaquistas”), dirixidos por Rosa Luxemburgo, que fracasou. 
d) EE. UU. convértese en primeira potencia mundial: 
A destrución provocada pola guerra debilitou poderosamente aos países europeos, mentres, EEUU, permanecera neutral durante boa parte do conflito e nunca viviu os desastres da guerra no seu territorio. 
e) A organización da paz 
Entre os países vencedores había dúas posturas: 
- A postura revanchista de Francia. Pretendía debilitar a Alemaña para evitar unha nova guerra e favorecer a seguridade de Francia. Para iso defende a imposición aos vencidos de duras condicións (pago de reparacións de guerra, amputacións territoriais, etc.).
 - A postura conciliadora, representada polo presidente estadounidense Wilson. Segundo el, a humillación de Alemaña favorecería o xurdimento dunha nova guerra en poucos anos (como logo ocorreu) e a posible expansión do comunismo, grazas á forte crise económica que se xeraría no país.

-Créase a Sociedade de Nacións, unha organización internacional que tiña como obxectivo a solución dos conflitos internacionais mediante a negociación. O problema é que non formaban parte dela nin Alemaña, nin Rusia, nin EE. UU. 
-Co fin da guerra, en 1919, van asinar unha serie de tratados que afectan os países vencidos: o máis importante foi o tratado de Versalles, que afectaba a Alemaña. Nel impóñense as posturas revanchistas dos franceses, o que leva á imposición de durísimas condicións a Alemaña: 
Amputación territorial de Alemaña, que perde o 15% do seu territorio (parte de Prusia pasa a Polonia e Alsacia e Lorena son entregadas a Francia). - Perda das colonias en Asia e África. - Forte redución do seu exército, só 100.000 homes, sen aviación nin mariña. - Desmilitarización da rexión de Renania, próxima a Francia. - Francia ocupa as rexións alemás do Sarre e o Rhur durante anos. - Pago de fortes sumas de diñeiro ou "reparacións” de guerra por Alemaña.
A revolución rusa.
1. A SITUACIÓN DE RUSIA ANTES DE 1917.
1. A vida política e a situación económica e social.
A comezos do século XX, no Imperio ruso  ruso continuaba intacta a monarquía absoluta dos zares. A[image: image5.jpg]


 autoridade do soberano non tiña ningunha limitación. O zarismo controlaba o país por medio dunha sólida burocracia, unha policía todopoderosa e unha Igrexa ortodoxa íntimamente vinculada ao poder. 
O zar Alejandro II (1855-1881) aplicou unha política reformista con obxecto de moderar o absolutismo imperial. Entre as medidas destacan a liberación, en 1861, dos servos (os campesiños dependentes dos seus amos adquirían a condición de libres), a reforma xudicial e a do ensino. 
En 1881, o zar Alejandro II morreu por un atentado terrorista  o seu fillo Alejandro III (1881-1894),  no canto de avanzar nas reformas, preferiu frear o proceso. 
Sucedeulle o seu fillo Nicolás II (1894-1917) disposto, como o anterior, a manter os principios da autocracia. Así, mentres o país cambiaba económica e socialmente, comenzos  da Revolución Industrial e crecemento dun proletariado industrial,non o facía, en cambio, políticamente.
O desenvolvemento industrial, en efecto, viña sendo lento ata 1890 pero acelérase no cambio de século (1890-1913) debido aos investimentos estranxeiros e á construción do ferrocarril. Outro dos trazos da industrialización rusa era a súa concentración xeográfica nunhas poucas rexións: Ucrania, Moscú, San Petersburgo.  
Rusia seguía sendo predominantemente agrícola. Os campesiños constituían o 80% da poboación. Había un verdadeiro proletariado rural, sen propiedade da terra.  A nobreza, seguía contando con grandes propiedades .  
2. A oposición política á autocracia zarista desde 1901.
A principios do século XX, a oposición política, pese ao seu carácter clandestino, é  moi activa e organízase formando partidos políticos, dos que deben destacarse os seguintes:
1º O Partido Constitucional-Demócrata ou partido Kadete. Constituído en 1905, é un partido de liberais, progresistas ou constitucionalistas no sentido occidental; eran partidarios dun réxime político parlamentario de tipo occidental, e dunha monarquía constitucional. 
2º O Partido Socialista Revolucionario. Fórmase en 1901, interesábase polos problemas campesinos, contando cun forte respaldo nos medios rurales.
3º O Partido Obreiro Socialdemócrata Ruso.[image: image6.jpg]



 Partido marxista, fúndase en 1898; desde o congreso de 1903 celebrado en Bruxelas e Londres o partido escíndese en dúas tendencias.
- Os bolcheviques: dirixidos por Lenin, defendían a organización dun partido forte e centralizado. Pensan que en Rusia danse as condicións para poñer en marcha a revolución proletaria (traballadores da industria) sen que sexa necesario pasar antes pola fase liberal-burguesa.
- Os mencheviques:  son favorables a un partido aberto ao pluralismo de tendencias ao considerar que en Rusia non se daban as condicións para a realización dunha revolución proletaria.
2. A REVOLUCIÓN DE 1905 E O RÉXIME SEMICONSTITUCIONAL. AS REPERCUSIONES DA I GUERRA MUNDIAL (1905-1917).
1. A revolución de 1905. O Domingo Sanguento.

En 1905 o Imperio ruso vai sufrir unha forte e inesperada derrota  ante Xapón en 1904-1905, a cal revelou a corrupción e incapacidade da Administración rusa.
O 9 de xaneiro de 1905, coñecido como Domingo Sanguento, uns 100.000 folguistas,  diríxense pacíficamente en manifestación ao palacio imperial de San Petersburgo. Pretendían facerlle chegar ao zar un manifesto sobre as condicións de vida dos traballadores. A resposta do Zar é ordenar ao exército disparar aos manifestantes, a masacre  fará que folgas e manifestacións se estendan por todo o país. Parte do exército sumouse á protesta, como foi o caso dos  mariñeiros do acoirazado Potemkin.
2. A resposta do zar: o Manifesto de Outubro e a Duma.
O zar Nicolás II en resposta aos acontecementos, lanzou ao país o chamado Manifesto de Outubro  de 1905 onde prometía reformas políticas e anunciaba a elección dunha Duma ou Parlamento. Abríase unha etapa, entre 1906 e 1917, coñecido como pseudoconstitucionalista, na que o zar foi dificultando, a evolución cara a un réxime político participativo.
Así, , ante as propostas da Asemblea o zar decide disolvelas sistematicamente, ou dando mior peso   ás clases altas, configurando unha Asemblea cunha maioría  disposta a aceptar as propostas do goberno do zar.
3. As repercusiones do I Guerra Mundial.
A Primeira Guerra Mundial, debilitará todavía máis ao Imperio ruso. A maioría das fábricas transformáronse en industrias de guerra. As relacións co exterior cortáronse, especialmente cos seus aliados occidentais, cuxos suministros industriais eran moi necesarios. Nas cidades, a falta de víveres, contribuíu a elevar os prezos, co que, a capacidade adquisitiva dos asalariados diminuíu notablemente.
A todo isto, as operacións militares poñían de manifesto a debilidade do exército ruso, mal organizado, e mal asistido. 
Por outra banda, o zar Nicolás II cometeu un grave erro ao poñerse á fronte dos exércitos, deixando o goberno da nación nas mans da zarina Alejandra, e do seu favorito o visionario Rasputín, quen nomeaba e depoñía aos ministros ao seu antollo. Rasputín sería asesinado polos mesmos conservadores para salvar ao réxime ante o caos reinante, situación ideal para o triunfo doutras solucións máis avanzadas, como ocorrerá en 1917.
3. AS REVOLUCIÓNS RUSAS

I. A REVOLUCIÓN DE FEBREIRO DE 1917: A REPÚBLICA LIBERAL-BURGUESA E O FIN DA MONARQUÍA
1. A caída do zar.

O detonante da revolución foi a dramática situación que xerara a participación de Rusia na     1ª Guerra Mundial. A revolución empeza en febreiro cunha folga de metalúrgicos e obreiros textiles en San Petersburgo. O día 23 prodúcense manifestacións de mulleres pedindo paz e pan.  Estes movementos de protesta aumentan e  as tropas con as que conta o Tsar para a súa defensa en San Petersburgo son de recente reclutamento e de fidelidade dubidosa. O 27 de febreiro unha parte das tropas enviadas a reprimir as manifestacións uniuse á[image: image9.jpg]


 protesta. 
Na cidade de San Petesburgo xurdiran dous poderes. Un,  Comité Executivo da Duma, integrado por deputados liberais ou kadets, e, o outro, o Soviet (agrupaciones de soldados obreros y campesinos)                                                                      dominado por mencheviques e membros do Partido Socialista Revolucionario.
 O 2 de marzo, fórmase un goberno provisional. integrado, sobre todo, por liberais e presidido polo príncipe Lvov. Neste goberno, Kerenski,  representaba ao Soviet, onde había unha forte presenza de mencheviques, que apoiaban ao goberno coa intención de preparar a Rusia para unha revolución liberal-burguesa.
2. Os inicios do goberno provisional.
O goberno provisional do príncipe Lvov atopouse con varios problemas. O seu principal obxectivo era instaurar un réxime de tipo occidental. Pero o seu desexo de continuar na guerra restoulle prestixio e autoridade. Os disturbios sociais o debilitaron: os obreiros poñíanse en folga e reclamaban a xornada de traballo de 8 horas e a seguridade no emprego. Os campesiños, deseosos de acceder á propiedade da terra, actuaban pola súa conta, apoderándose  de provisións, e das terras abandoadas polos grandes propietarios. No exército dominaban as desercións. O desexo de estar presentes no momento do reparto de terras condicionaba a actitude dos soldados, na súa maioría campesiños. 
Neste clima político, Lenin regresa do seu exilio, e plantexa as coñecidas como Teses de abril  reclamando todo o poder para os soviets, xa que consideraba que a revolución debía ser proletaria e non liberal-burguesa. Os bolcheviques foron debilitando o prestixio do goberno provisional a base de campañas nas  que reivindicaban o final da guerra e o reparto de terras entre os campesiños.
Unha nova derrota rusa fronte aos alemáns desencadeou unha manifestación monstro  en Petrogado. Nela pedíase a paz. Os bolcheviques aproveitaron o momento para facerse co poder. Pero fracasaron. A dura represión contra os bolcheviques fai que Lenin fuxa a Finlandia acusado de ser un axente alemán. 
O príncipe Lvov dimitiu e Kerenski formou un novo goberno con liberais e socialistas moderados.
3. O goberno de Kerenski.

Kerenski tivo que enfrontarse a un dobre problema político. Por unha banda,  a oposición do bloque contrarrevolucionario capitaneado por o xeneral zarista Kornilov que en setembro intentou un golpe de Estado, fracasado pola acción dos soviets. Pola outra,  a presión dos bolcheviques, que xa dominaban os soviets e que están a preparar a revolución final. 
II. A REVOLUCIÓN DE OUTUBRO DE 1917: A REPÚBLICA SOCIALISTA.
1. A conquista do poder polos bolcheviques
O goberno provisional, co seu empecinamiento en continuar a guerra, sufrían una perdía de popularidade mentres os bolxeviques gañábana e máis ao divulgarse o seu programa: terminar a guerra, nacionalizar a industria, a banca e a terra. Lenin volve do seu exilio en Finlandia e instálase en San Petersburgo, 
Na noite do 25 de outubro gardas vermellos e soldados afíns fixéronse co control de San Petersburgo: Central Telefónica, Correos, Estación de Ferrocarril, Banco Nacional, Ministerios e o Palacio de Inverno, sé do goberno, que caeu sen resistencia,  fuxindo Kerenski ao estranxeiro.
2. Os problemas do novo goberno: os primeiros decretos.
O novo goberno,  estaba presidido por Lenin e integrado por bolcheviques que, a partir de agora, chamaranse comunistas. Nel tamén figuraban Trotski, como Comisario de Asuntos Exteriores, e Stalin, como Comisario de Nacionalidades.
O goberno promulgou os primeiros decretos revolucionarios. O decreto sobre a paz polo que se invitaba aos belixerantes a unha paz inmediata sen anexiones nin  indemnizacións. O decreto sobre a terra polo que a gran propiedade agraria era abolida sen indemnización e o decreto sobre as industriais polo que eran nacionalizadas as máis importantes ademáis de outros decretos como os de nacionalización da banca, ou os das nacionalidades, etc.
O goberno de Kerenski convocara eleccións en novembro para a Asemblea Constituinte. Lenin non se atreveu a anulas. Os resultados deron a maioría aos socialrevolucionarios, o partido no que militaba [image: image11.jpg]IMPERIO

Kerenski; os bolcheviques só obtiveron 1/5 dos deputados. O primeiro día, a nova Asemblea decidiu anular os decretos do goberno bolchevique. Non lle deu tempo a máis; ao día seguinte a garda vermella ao mando de Trosky poñía fin a a Asemblea. A súa disolución escandalizou a demócratas, socialrevolucionarios e ao sector brando bolchevique. Pero Lenin tíñao claro: a Asemblea defendía un modelo de Estado distinto ao defendido polos bolcheviques.
En canto ao final da guerra contra Alemania e o establecemento da paz, resólvese a través da firma do tratado de Brest-Litovsk, que impoñía durísimas condicións a Rusia: recoñecía a independencia de Finlandia, Estonia, Letonia, Lituania e Polonia.
3. A guerra civil (1918-1921).
Desde o verán de 1918 o réxime bolchevique tivo que afrontar unha guerra civil e unha desastrosa situación económica. Xenerais exzaristas reorganizaron os chamados  exércitos brancos. Contaban co apoio  de potencias estranxeiras como: Inglaterra, Francia, Xapón e EE.UU., que temían a extensión da revolución , ademáis de defender os capitais investidos en Rusia e confiscados polo goberno comunista. Trotski foi o encargado de organizar o Exército Vermello .
O goberno de Lenin endureceuse. A Tcheca, ou policía política, perseguía á oposición concretada en socialrevolucionarios e mencheviques.  Neste contexto, tivo lugar o asasinato do zar Nicolás II e a súa familia.
A vitoria do Exército Vermello xa era unha realidade en 1921;  pero a  tóma de Vladivostok ao ano seguinte sinalou o fin dos ataques estranxeiros.
4. O comunismo de guerra.
a) Un ríxido control da economía.
Para facer fronte ás necesidades do exército, o goberno decidiu impoñer o que se chamou 
comunismo de guerra[image: image12.jpg]


. A economía pasou a estar dirixida e controlada polo Estado. Como medidas económicas se nacionalizaba a industria, o comercio interior e exterior e establecíanse as requisas na agricultura. Na agricultura, o Estado exerceu un forte control sobre a produción; pero a política agrícola creou graves descontentos entre os campesiños xa que o goberno, ante a falta de abastecemento das cidades, decretó a incautación do trigo. Os campesiños víanse obrigados a ceder unha parte das súas colleitas, todo menos o necesario para a próxima sementa e para as necesidades familiares. 
b) Un balance negativo.
Como balance podemos dicir que o férreo control da agricultura e a industria axudou a gañar a guerra pero foi un fracaso desde o punto de vista económico, tanto no campo como na industria. En xeral, o resultado destas medidas foi un forte descenso da produción, unha subida espectacular dos prezos, a desorde, a  fame e o deterioro da moeda. A isto habería que engadir a forte seca do ano 1921, que deixou cinco millóns de mortos.


